
 GOUVÈNÈ CUOMO ANONSE ACHÈVMAN TWA NOUVO PON NAN NORTH 

COUNTRY 
 

Amelyorasyon Enfrastrikti Pon yo nan Konte Clinton, Jefferson & St. Lawrence ap 
redwi konjesyon trafik epi amelyore sekirite sikilasyon an   

 
Gouvènè Andrew M. Cuomo jodia te anonse achèvman twa pwojè pon nan North 
Country kap totalize $27.7 milyon. Nouvo pon yo ap amelyore nan fason ki enpòtan 
aksè a otowout, amelyore sekirite bisiklèt ak pyeton epi redwi risk pwochen kolizyon 
trafik sikilasyon.  
 
“Lè yo envesti nan yon rezo transpò kap byen pèfòme, nap kenbe New York sou yon 
chemen pou kwasans ekonomik dirab ak pwosperite alontèm,” Gouvènè Cuomo te 
deklare. “Enfrastrikti a jwe yon wòl enpòtan nan kreye kominote dinamik kap pwospere 
e pwojè pon sa yo ap asire ke rejyon North Country ap rete yon premye destinasyon 
pou jenerasyon kap vini yo.”  
 
“Pwojè pon sa yo amelyore sekirite pou otomobilis, siklis ak pyeton, pandan lap 
egalman amelyore mobilite,” Komisyonè Depatman Transpòtasyon Eta New York 
Matthew J. Driscoll te deklare. “Envestisman stratejik enfrastrikti Gouvènè Cuomo ap 
fè sikilasyon an deplase epi stimile aktivite biznis.”  
 
Finansman eta pou pwojè ki konplete yo gen ladan:   

• $19.8 milyon pou ranplase pon ki pote Wout U.S. 11 sou otowout 87 nan Sòti 
42 nan Champlain, Konte Clinton;  
• $4.1 milyon pou ranplase pon ki pote Wout Eta 177 sou otowout 81 nan Sòti 42 
nan Adams Center, Konte Jefferson; ak  
• $3.7 milyon pou reyabilite ak elaji pon yo ki pote Wout Eta 971U (Maple Street) 
sou rivyè Raquette nan vilaj Potsdam, Konte St. Lawrence.  

Nan Konte Clinton, pwojè pou ranplase pon ki pote wout 11 sou I-87 gen ladan 
rekonstriksyon ranp rantre ak sòti sou otowout la.  Apeperè de kilomèt I-87 anba pon an 
te rekonstwi epi re-asfalte, anplis de enstalasyon nouvo mak asfalt nan otowout la.  

Yo te bati wonpwen nan toulède ekstremite nouvo pon an e yo te retire siyal 
entèseksyon yo. Wonpwen yo ap redwi konjesyon sikilasyon ak trafik ak reta, amelyore 
sekirite nan redwi kantite aksidan grav, jan li konpare a siyal entèseksyon yo. 
 
Kontraktè konstriksyon pou pwojè a se te Luck Bros, Inc. nan Plattsburgh, New York. 
 
Nan Konte Jefferson, pon an ki pote Wout 177 sou I-81 te re-ouvè pou sikilasyon.  Yo te 
redwi pon anvan an yonsèl liy nan oktòb 2012 apre li te sibi anpil domaj akoz yon 
kamyon ki depase wotè ki tap vwayaje nan I-81. Yo te fèmen pon an pou tout sikilasyon 
nan prentan 2015 pou fasilite ranplasman pwojè a.   Nouvo pon an depase egzijans 
degajman Otowout Federal de sèz pye.  Standa degajman modèn lan redwi risk pou 
pwochen pon an pa frape epi ede asire ke nouvo pon an ap jwi yon lavi sèvis pwolonje.  
 
Kontraktè konstriksyn pou pwojè a se te Tioga Construction, Inc. nan Konte Herkimer. 
 
Nan Konte St. Lawrence, pwojè pou reyabilite Maple Street sou rivyè Raquette te gen 
ladan reparasyon beton, ranplase poto annasye epi enstale yon nouvo tabliye anbeton.  
Yo te elaji twotwa ak arebò yo pou amelyore sekirite ak pi byen akomode siklis ak 
pyeton yo. Modènizasyon ak reparsyon ekleraj ap egalman amelyore sekirite.  
 
Kontraktè konstriksyon pou pwojè a se te Vector Construction Corp. nan Syracuse, 
Konte Onondaga. 
 
Senatè Betty Little te deklare, “Ivè nou an ka brital nan North Country sou enfrastrikti 
yo, enkli pon yo ki konekte wout ak kominote yo.  Achèvman pwojè sa yo bon e yo fini 
atan se bon nouvoèl pou rezidan yo nan zòn lan ak pou biznis lokal yo ka ekspedye 
machandiz, e touris yo tou ki pral vizite epi pran avantaj sou opòtinite lwazi ivè rejyon 
nou an gen pou ofri. Mwen kontan pou m rejwenn Gouvènè Cuomo ansanm avèk 
otorite yo nan zòn lan pou nou felisite DOT ansanm avèk kontraktè yo pou yon travay ki 
byen fèt.”  
 
Senatè Patty Ritchie te deklare, “Enfrastrikti fyab pa sèlman enpòtan pou sekirite 
moun sila yo kap vwayaje sou wout nou yo, li esansyèlman enpòtan pou anpil biznis ki 
itilize rezo transpò nou an pou deplase machandiz. Mwen kontan pou m wè achèvman 
pwojè enpòtan sa yo, ki pral ede amelyore sekirite pou vwayajè yo epi ogmante 
efikasite pou biznis yo ki itilize wout ak pon nou yo nan North Country.” 
 
Senatè Joseph Griffo te deklare, “Wout ki pi fasil ak pi ansekirite pou otomobilis ak 
pyeton yo vwayaje ki konekte kominote nou yo, rezidan ak biznis yo ki pi siseptib pou 
atire pa rejyon sa yo.  Avèk pi bon wout ak pon, envestisman sa yo ap ede sipòte kalite 
trafik ak devlopman ekonomik ki nesesè pou soutni epi devlope katye nou yo.”  
 
Manm Asanble Janet Duprey te deklare, “Mwen apresye envestisman ke Gouvènè 
Cuomo ak DOT te fè pou rekonsevwa Pon Sòti 42 a. Sekirite rezidan, touris ak trafik 
komèsyal enpòtan, e nou dwe asire ke wout ak pon nou yo reponn a piwo nivo standa.  
Konstriksyon Luck Bros. nan nouvo pon sa, ansanm avèk de kilomèt  wout sou I-87, ap 

bay yon solisyon alontèm ak amelyorasyon sikilasyon trafik nan entèseksyon enpòtan 
sa ki frekante anpil..” 
 
Manm Asanble Addie J. Russell te deklare, “Pwojè sa yo enpòtan pou stabilite 
finansye alontèm North Country e lap asire aksè fasil pou rezidan, vizitè ansanm avèk 
pwopriyetè biznis yo.  Kenbe enfrastrikti debaz nou an se kle nan kwasans ekonomik e 
mwen fyè pou m wè efò sa yo rive nan akonplisman.” 
 
Manm Asanble Ken Blankenbush te deklare, “Achèvman Pwojè Pon 177 Eta se yon 
etap pwogrè pou amelyorasyon ensfrastrikti nan North Country. Nouvo pon sa ap fè 
vwayaj vin pi pratik pou moun yo ki konte sou State 177 kòm pati nan vwayaj chak jou 
yo, e li pral kreye yon wout ki ansekirite ak pi aksesib pou biznis yo ekspedye epi 
resevwa machandiz. Mwen kontan paske nap rann vwayaj pi fasil ak ansekirite pou 
rezidan ansanm avèk pasan yo, e mwen rekonesan a Gouvènè  Cuomo paske li te fè 
pwojè sa vini yon gwo priyorite.” 
 
Pou jwenn enfòmasyon nan menm moman an, rele 511, ale sou www.511NY.org, oswa 
sou rantre sou nouvo sit mobil la nan m.511.org. 
 
Swiv New York State DOT nan Twitter: @NYSDOT. Jwenn nou nan Facebook nan 
facebook.com/NYSDOT.  

